
SOALAN:

Minta MENTERI PERTAHANAN menyatakan penyelarasan segera 

pencen bekas tentera yang bersara seperti berikut:

b) bersara pada atau sebelum Tahun 2000 dinaikkan 20% dan 

bersara pada atau sebelum Tahun 2005 dinaikkan 15%; dan

c) bersara pada atau sebelum Tahun 2010 dinaikkan 10% dan 

tiada perubahan yang bersara selepas 2010.

JAWAPAN:

Tuan Yang di-Pertua,

Penyelarasan pencen bagi semua bekas tentera yang 

berpencen dilaksanakan mengikut Peraturan-Peraturan Angkatan 

Tetap (Pencen, Ganjaran dan Faedah-Faedah Lain) 1982 yang 

mana penyelarasan pencen dilaksanakan apabila terdapat 

penambahbaikan terhadap skim gaji kakitangan awam termasuk 

Angkatan Tentera Malaysia (ATM) yang diumumkan oleh kerajaan. 

Mulai 1 Januari 2013 kerajaan telah meluluskan kenaikan pencen 

sebanyak dua peratus (2%) setiap tahun bagi penerima-penerima 

pencen sedia ada tanpa perlu menunggu sebarang 

penambahbaikan terhadap skim gaji. Kadar kenaikan pencen 

sebanyak dua peratus (2%) setiap tahun ini juga melibatkan 

keseluruhan pesara perkhidmatan awam yang lain.

Walau bagaimanapun, cadangan berkaitan pencen bekas 

tentera yang dinyatakan oleh YB Lumut boleh diambil sebagai 

suatu cadangan untuk pihak Kementerian menjalankan kajian

dengan melihat kepada keupayaan kerajaan untuk menanggung 

perbelanjaan tambahan sekiranya ia hendak dilaksanakan kelak.

